
Mbappe temekok yiruba ajanga
hopta ana masayatettsü

Jembishinü aser tesendaktep ajanga
tangatettep kati arutsüla: Iran

CJP-i Assam nung Ranka aser volunteers chioktsü akhanger

Guwahati, September 27, 2026
(Agencies): Cockroach Janta
Party (CJP)-i Deobarnü co-
convenor aser spokesperson
Ashutosh Ranka den tanga party
volunteers chioktsü takhangba
agütsüogo.

CJP central committee nungi
züngsemtem dena workers 40
tema Assam Police-i Guwahati
nung apu. Parnok ya Guwahati
nung regional volunteers' meet-up
ka nung adentsü aliba jakdang apu.

Iba sentong ya Athgaon nung
Assam Shree Parshuram Seva
Sadan nung anepdang 10:00 ako
nung tenzüktsüba liasü. Ajisüaka
iba tesem nung magitsü
rongshiba agi tayongertemi
Assam Secretariat jakdang
Chowdhury Tilla nung agitsü
belen.

Guwahati senden nung
adentsü atema Ranka aru aser
parnok nija kidang timi
adenshidang police-i parnok apu
ta pai ashi.

Ketdangpurtemi CJP nem
government schools dak
sendakba tebilemtsütem, Upper
Assam nung meimchir agi
adokdaktsüba tzümetsüng aser
Assam nung public
tebilemtsütem lemsateptsü
noktanger ta Ranka-i ashi.

UNC-i Manipur deputy CM ageintsü akhanger

"Kechiba Himanta Biswa
Sarma-i Assam nung nübortem
dang school tia sayutsü tsübur?
Iba osang ya linük ajungai
metettsü ta pai angateta lir.
Kaziranga nung nübortem
temeten ajembangba sayutsü pai
tsübur. Kaziranga nung ali, are
maser tzü rakzüker corporates
ket nung agütsür" ta Ranka-isa
ashi.

CJP-i par züngsemtem apuba
kuli meshir aser Ranka den
külemi pua aliba volunteers
chioktsü akhanger.

Tanü 12:45 ako nung
Chowdhury Tilla nung
osangbener senden ka amen. Iba
senden nung Nationalist
Congress Party-Sharadchandra
Pawar (NCP-SP) national
spokesperson Anish Gawande
den CJP lennir Saifur Rehman
aser civil society group Asom
Nagarik Sanmilan coordinator
Paresh Malakar nungeri jembi.

Tanishirtemi Ranka aser tanga
CJP volunteers apuba, senden
melidaktsüba aser tesem
melenshiba indang jembi.

CJP founder aser national
convenor Abhijeet Dipke-ia par
züngsemtem apuba osang
jangjatsüogo aser pa Assam-i
arutsü ta ashi.

"Ranka aser tanga party
züngsemtem kuli kecha melii
dang apu. Ni CJP telok ka den
külemi Assam-i arutsü aser kechi
inyaka aotsü lemtettsü" ta Dipke-
i ashi.

Assam Congress MP Gaurav
Gogoi-ia Guwahati nung
Cockroach Janta Party (CJP)
co-convener Ashutosh Ranka
aser party volunteers aika apuba
sülen ano lanurtem, influencers
aser activists apuba aitsüogo.

"Parnok apuba ya khenyongi
magizüker aser ozüng alema lir.
Kechiba BJP-i lanurtem tsübur?"
ta Gogoi-i asüngdang.

"Guwahati nung Assamese
lanurtem, influencers aser
activists aika apuba aitsür. Iba ya
khenyongi magizüker aser ozüngi
memelar" ta pai ashi.

"Kechiba BJP-i lanurtem yamai
tsübur? Lanurtemi BJP indang
Hindu-Muslim polarization
magizükba agi tsübur asü?" ta
Akhil Gogoi-isa asüngdang.

"Lanurtem vote auyatsü aser
parnok ola nembangtsütsü
meranger. Ni Assam lanurtem den
külemi noktaker" ta paisa shisem.

Iba osang zülu tashi nung
Assam Police-i CJP
züngsemtem apuba atema kuli
kecha magütsü lir.

Imphal, September 27, 2026
(Agencies): United Naga
Council (UNC)-i Manipur deputy
chief minister Nemcha Kipgen
mapa nungi anentsütsü, la
kinungbo Thangboi Kipgen
aputsü aser Kuki telungpur
teloktem den Suspension of
Operations (SoO) tenangzüktep
agientsü takhangba agütsüogo.

Centre aser Manipur
sorkartemi Naga aser Kuki
nunger tsüngda yimjung adoktsü
meranga Assam nung UNC den
senden ka amendang item
takhangba onüktem agütsüogo.

Iba senden nung UNC-i
takhangba onük aika agütsü aser
Manipur nung rongsenketzüng
mokdang ayonga aliba thinena
atatsü ashi.

"Iba olemtep nung
tenangzükba ka agitetba agi
UNC-i September 26, 2026
nikongdang 6:00 ako nungi
rongsenketzüng mokdang anena
atar" ta UNC?president NG
Lorho-i sangdong ka nung ashi.

UNC-i Kuki National Front
president Thangboi Kipgen
aputsü takhangba agütsü. Pai
aniba telok ya Centre den SoO
pact agia lir aser pa apuba den
par telok kiralongrar telok ta
sangdongtsü takhangba
agütsü.

Taküm February ita nungi
Naga nunger amakba ya pai tasa
atonga inyaker aser pai Naga-
Kuki rara adokdaktsür ta UNC-
isa metetdaktsü.

Kuki telungpur teloktemi
Manipur nung ozüng alema
inyaksangshir anungji parnok den
SoO pact meyipa agitsüla.

Maneni, Manipur deputy chief
minister Nemcha Kipgen mapa
nungi anentsütsüla. Naga nunger
trok tepsetba dak sendakba nung
mapa nungi anenja aliba Kuki
police ketdangsür Thanggilian
Vaiphei aputsüla ta UNC-isa
takhangba agütsü.

Joujangtek nung Wilson
Thanga Chiru tepsetba nung
sendaktepa alir KNF-P personnel
aputsü aser ozüng kübok
merenshitsüla ta parnokisa
akhanger.

Naga civilians 18 apuba aser
tepsetba atema Leilon Vaiphei
Village Chief Lalboi Vaiphel den
Leilon Vaiphei nunger aputsüla ta
UNC-isa akhanger.

Assam nung BSF indang
frontier headquarters office nung
senden amendang security
advisor & unified command
chief Kuldiep Singh, North East
interlocutor Ajit Lal,
Commissioner (Home) N Ashok
Kumar aser additional director
Dorjee Lhatoo nunger aden.

Manipur kübok Senapati
district nung nikongdang 2.45
meta mejangjatetba nisung kari
Naga nunger ana tepsetba sülen
iba senden amen.

Kailenjang yimtsüng nung
tepsetba nisung anaji Mao
Chaowainamai nunger Rocky
aser Poumai Laii Shirafii nunger
Kumar ta jangjaogo. Iba tatalokba
nung yiruba yimdaklirtem health
centre kati anir oa anepalu.

Kamjong district nung
Tangkhul Naga nunger pezü
tepsetba sülen anogo ana lir
Honibarnü ano nisung ana
tepsetogo.

Akhoya yimteni Ungma aser Ao Senden pu asemer
Akhoya, Sept.27 (TYO) : Tawa
NSCN-IM lenir V.S.Atem aser
R.H.Raising nati Nagaland
akümertem rongnung tang tashi
taküm junga alisang lenir, taoba
Chief Minister aser Governor,
Dr.S.C.Jamir anema ken o
tamajung jembiba ajanga Ao
Senden aser Ungma Senso
Mongdang nati mepelai kechisa
telemtetba agiogo yangji pu
asemer aser onokia NSCN IM
lenirtem dang kanga mepelaba
metetdaktsür ta tanü sangdong
ka ajanga Akhoya Kosasanger
Putu Menden Trok Tatar
yimsüsürtemi metetdaktsüogo.

“ Ungma ji ozü tsürabur yim
lir, aser tang ama yimten
tebilemtsü ajurua parnoki NSCN-
IM lenir ana leniba nung
madentsü aser ano Ao Sendenia
parnoki Ungma sesno tajung aser
Naga nunger lenir, Dr.S.C.Jamir
anema o mashi jembibaji meyipa
agitsü takangba agüja aliba
nungji, onoka adener aser akok
tashi nungittsü renemogo,” ta
Akhoya yimtenisa metetdaktsü.

“ Ibai Naga yimten lenirtem
ajak asoshi ajemalua kati ka dang
taitok meshiba aser taitok
agütsüba mapang asütsüla aser
shingaia shinga maitsütsüla,

kechiyong Naga yimten mapa
nung nisung ajaki tamakok
nguogo,” ta parnokisa
metetdaktsü.

Akhoya yimtenisa Nagaland
yimten nung lanu, Achumbemo
Kikon ama kati Nagaland akümer
yimsüsür tain, Dr.S.C.Jamir
anema jembibaji shisabolutsüka
lir, kechiyong tanü pa amenba
Nagaland assembly-ji parnok
NPC lnirtemi timtem tulu agia
yangluba ki lir, anungji aji meteta
tarutsü Naga nübortem asoshi
tajung bilemba tangatetba nung
jembitsüla ta tajungshi o ka
agütsüogo.

September 27, 2026 nü Guwahati nung Assam Secretariat anasa police-i Cockroach Janta Party (CJP)
co-convenor Ashutosh Ranka aser tanga party activists pur aodang agiba noksa ka angur.

Imphal, September 27, 2026
(Agencies): Campaign for Just
and Fair (JFD) ajanga Deobarnü
lungkak aitba sentong ka
agidang tensa mejungi aküm
aser security forces-i nübortem
senshidaktsütsü atema tear gas
amshi.

September 27 nü Citizen Club
nungi rally tenzük aser Konung
Mamang Traffic Point tsütsü ao.
Lungkak aitertemi National
Register of Citizens (NRC)
maparen matem tashi Census
magitsüla, internally displaced
persons (IDPs) pei pei kidangi
mao tashi Census thinentsüla aser
NRC atema base year 1951
asütsüla ta takhangba agütsü.

Lungkak aitertemi chief
minister nungi JFD takhangba
onüktem atema telangzüba ka
meshi. Ajisüaka parnok nem
chief minister den ajuruteptsü
mapang magütsü aser iba jagi

parnoki lungkak aitba manen.
Telok adenshia aliba

senshidaktsütsü atema security
forces-i tear gas amshi aser
idangji lungkak aiter kar yiru.

Sorkari tezüluba nung base
year 1951 ser NRC inyaktsü
tezüluba nung tenangzükba
magütsüba aitsür ta lungkak aiter
kati ashi.

State sorkari gazette
notification ka ajanga Census
thinenogo saka base year 1951 ser
NRC mapa inyaktsü lemtet kecha
memetetdaktsü ta paisa ashi.

State sorkari Centre dang
NRC updation atema mepishitsü
lemtet saka ita ka tema süiaka
centre sorkar nungi iba atema
osang kecha mali ta lungkak
aiterisa ashi.

1951 base year ser NRC
update masü tashi onoki lungkak
aittsü ta lungkak aitertemisa
metetdaktsüogo.

Manipur NRC atema lungkak aitdang mepetmesü adok

Dimapur, Rongjui/Sept. 27
(TYO):  Lit t le Fr iends
Montessor i & Teachers
Tra ining Centr e (LFM &
KTTI), Opposite Woodland
Nursing Home, Tzusapang,
Mokokchung ajanga
September 26, 2026 nü Dolls
& Basket  Making indang
workshop ka ayongzüka liasü.

Lisopur i akhi a lemli
mapang inyakba teka mapa
asendenshia tesayur nem item
mapa  angazükdaktsüt sü
nükjidong nung iba workshop
ya ayongzük.

Mezüng session ya Arenly
Jamir, Teacher Trainer, LFM
& KTTI lenisüba nung agi,
kong Imnasenla  Imchen,
Asst. Professor, Nagaland
Bible College (NBC) ajanga

LFM & KTTI-i Mokokchung nung workshop ayongzük

sarasadema liasü.
Iba sülen Lima Lemtur,

Asst .  P rofessor  and
Administrator, LFM & KTTI
ajanga pela  agizükba  o
jembidang Montessori system
nung 'craf t- integrated
learning' ya kanga tongtipang
lir aser tanur ka lenla ajaklen
terenlok nung tongti shilem
agir ta ashi.

Pa i iba  reju nung
academic courses agütsüba
indanga lemsatep aser LFM
& KTTI nungya Vidyasadi
Delhi University, India kübok
Montessor i  Teacher s '
Training nung courses balala
agütsür  aser  Offline aser
Online yimya nung agitettsü,
ta ashi.

Ao Kaketshir Mungdang

nung repsem zülur Arenlong
aser Ongpangkong Kaketshir
Mungdang tir Mangyang nati
salem o jembia liasü aser reju
nem tenüngsang agüja liasü.

Workshop nung S. Moa
Walling, Dimapur ajanga pei
poksünga alitsü,  sobaliba
maitsü aser entrepreneurship
atema 'tradit ional
craftsmanship' wazüka ayutsü
nüngdakba indang shia liasü.

Technical aser hands-on
sessions nung shisalen sayur
K.  Addson Riyang,  Ass t .
Professor, Nagaland Bible
College (NBC) aser
Imlimenla liasü.

Iba workshop ya
Department of Tribal Affairs,
Government  of Naga land
ajanga sponsor süa liasü.

Dimapur, Rongjui/Sept. 27
(TYO): Gauhati High Court,
Kohima Bench ajanga Nagaland
State Legal Services Authority
(NSLSA) den lungjemer
September 25, 2026 nü
Nguyusem Multipurpose Hall,
Kohima nung Advocates aser
Advocates Clerk atema sentong
ka ayongzüka liasü.

Iba sentong nung Advocate
Kezhosano Kikhii menden liasü,
kong ECT (Electronic Court
Technology) training session,
digital initiatives indang
presentation aser Constitution of
India indang Article 271A nung
panel discussion agia liasü.

Presentation and launch of
digital initiatives indang session
mapang Justice Devashis
Baruah, Judge, Gauhati High
Court ajanga Court e-Malkhana,
High Court e-Car Pass System
aser RTI Portal for the District
Judiciary of Nagaland densema
digital mapatong balala semzüka
liasü.

Digital mapatong indang
jembidang, Court e-Malkhana ya
tongtipang lir aser iba ya ajanga
ken o dak sendakba ki o jen
ketdangsüba nung kanga yaritsü
aser judicial system nung

ochishia mapa takok ngua
inyaktsü, ta Justice Baruah-i
ashi.

Right to Information (RTI)
Act, 2005 ya tongtipang
legislation ka lir aser system
shidak amshiba nung ochi
obendang agitetba, osang
agitetba aser ochishia inyakba ya
tongtipang shilem ka lir, ta ashi.

Sentong nung Ajongba
Imchen, Registrar, Gauhati High
Court, Kohima Bench ajanga pela
agizükba o jembi aser Boduve
Peter Resu, Joint Registrar
(Judicial) & CPC, eCourts
ajanga digital inyakyim indang
presentation ka agüja liasü.

Iba sentong nung Constitution
of India indang Article 371A nung
ajemdaker panel discussion agia
liasü, kong panelists ya Senior
Advocate aser High Court Bar
Association tir, C.T. Jamir aser
T.B. Jamir, Advocate, Gauhati
High Court, Kohima Bench liasü
aser Advocate Toshi O.
Longkumer, Gauhati High Court,
Kohima Bench onir liasü.

Sentong tembanga Neiko
Akami, Member Secretary,
Nagaland State Legal Services
Authority ajanga melepzüng o
jembi.

Little Friends Montessori & Teachers Training Centre (LFM & KTTI), Tzusapang, Mokokchung-
i Sept 26 nü anogo ka kazütsü (doll) aser molok (basket) balala yanglu angazükba sentong
ka ayongzüka akadang tangokba noksa nung angur. Iba sentong ya Department of Tribal
Affairs, Government of Nagaland-i teyari agüja ayongzük aser sentong nung tesayur aser
tejangrar parnok 75-i shilem agia aden. (Mokokchung, 26th September, 2026)

Gauhati High Court Kohima Bench
nung digital sentong ayongzük

Dimapur, Rongjui/Sept. 27
(TYO): C-Edge College
Chümoukedima indang NSS
Unit ajanga September 26, 2026
nü NSS Foundation Day munga
college campus aser college
den sendaktepa aliba lenmang
nung mürekmejuba mapa
inyaka liasü.

Iba sentong nung NSS
volunteers, kaketshir, tesayur
aser EU züngsem temi shilem
tajung agia plastic aser tanga
jana tem bendena libajen
tajungba aser temürekba
kumdaktsüba nung yaria liasü.

Iba inyakyim ya ajanga
National Service Scheme
(NSS)-i alima tebilemtsü khuret
angateta inyakba aser nüburtem
dak libajen müreka ayuba nung
shilem agitsü tanüla aliba sayur.

Iba sentong ya September 17
nungi October 2, 2026 tashi
agitsü aliba Swachhata Hi Seva

(SHS) Campaign 2026 den
lirumedemer.

Iba campaign nungya
AICTE-ia yarisema
"Swachhata Mein Sahbhag,
Swachh Bharat, Viksit Bharat"
omen nung inyaka liasü

C-Edge College nung NSS Foundation Day amung

Dimapur, Rongjui/Sept. 27
(TYO): 1st NAP Battalion,
Chümoukedima ajanga
September 24, 2026 nü
Rhododendron Hall, NPOCM,
Chümoukedima nung
Ayushman Bharat Pradhan
Mantri Jan Arogya Yojana (AB
PM-JAY) aser Chief Minister

Health Insurance Scheme
(CMHIS) indang awareness
sentong ka ayongzüka liasü.

Iba sentong nung Nagaland
Health Protection Society
(NHPS) nungi ketdangsür aser
staff temi AB PM-JAY aser
CMHIS indang policy
framework, eligibility,

documentation, benefits,
empanelled hospitals aser
financing mechanisms indang
lemsatepa liasü.

Sentong tembanga Q&A
session agia shilem agitemi
schemes ana kübok teinyaktsü
aser tajangzük aliba indang
jangjatepa liasü.

1st NAP Battalion nung AB PM-JAY & CMHIS indang awareness agütsü

NHPS ketdangsürtem aser workshop nung shilem agirtem külemi tangokba
noksa ka yangi angur.

Chümoukedima nung September 26, 2026 nü Swachhata
Pakhwada 2026 ayongzükba mapang tangokba noksa ka
nung ketdangsür aser kaketshirtem angur.

New Delhi, September 27
(Agencies): Pakistan aitsüba
olen ka nung Amongnü
Defence Minister Rajnath
Singh-i, kidanger linüki maneni
kiralongra ajungkettsüra India-i
kiralongrartem amaktsü renema
dang lir, ta metetdaktsü.

NDTV Defence Summit
2026 nung jembidang Singh-i,
India-i tesünep aginer, rara
mebushir mesüra tanga linük
meyong litsü nung tenük
meyoker, ajisüaka tesünep
aginübaji tashimait temaitsü ka
ama mezüngshitsüla, ta ashi.

"India-i tesünep aginer aser
rara maginer. India-i tangar litsü
maginer mesüra tangar
amokmeren mesüner. Ajisüaka
ola madokba mesüra
tashimaitba naji khenyongi
balala. India-i tesünep aginer
saka linük kümzüka ayutsü
atemabo atsü-anem makatsü.
Kidanger linüki kiralongra
ajungkettsü tashi onoki
kiralongrartem amaktsü renema
dang alitsü. Onoki ibaji parnok

aser alima dang sangdonger," ta
pai metetdaktsü.

India nung kiralongra
tatalokba aika Pakistan nung
amenoka aliba kiralongrar
teloktemi lir, ta India-i aiben tai
tonglokja arur.

Yaküm April 22 nü Pakistan
nungi kiralongrartemi J&K

kübok Pahalgam amakdang
India nunger 25 aser Nepali
nunger ka tepseta liasü.

Singh-isa, "India-i ken o
jembitsü melunger, ajisüaka linük
kari danga kiralongra
ajungkettsüra iba mapang nungji
ken o jembiba anentsü," ta
metetdaktsü.

New Delhi, Rongjui/
September 26 (Agencies):
Cockroach Janta Party (CJP)-
ibo Chief Election Commissioner
(CEC) Gyanesh Kumar menden
nungi anendaktsütettsü, ta
Trinamool Congress (TMC) MP,
Kalyan Banerjee-i ashi.

Mamata Banerjee-i aniba
TMC telok nungi MP, Kalyan
Banerjee-i, yimtenren party
shingaia Kumar CEC menden
nungi manendaktsütettsü, ta
ashi.

Banerjee-i, "CJP-i atangji
inyakra parnoki Kumar menden
nungi anendaktsütettsü;
yimtenren party shingaia
meinyaktettsü. CJP-i inyakra
tekeraba nung pa agientettsü.
Parnokibo (CJP) onük ka nung
akanga nokdaker aser parnok
melungjang aser tanela ajak agi
inyaker," ta ashi.

Ita ishika tejaklen CJP leniba
nung kaketshirtemi Jantar
Mantar nung anogo aika
longkak aita aruba sülen tesüsa
Dharmendra Pradhan-i Union
Education Minister menden
tokja liasü.

CJP-i, Kumar-i CEC
menden metoktsüra CJP-i
October 2 nü Mumbai nungi
tenzüka linük tesem ajaklen
longkak aittsü, ta
metetdaktsüogo.

Tesüiba ita ter tsüngda
Election Commissioners-
Sukhbir Singh Sandhu aser
Vivek Joshi nati SIR inyakyim
dak sendakba nung tashishiba
14 ben agüja liasü, ta report ka
sangdongba sülen CJP aser
opposition party temi Kumar
dang CEC menden toktsütsü
akhanger.

Kumar ya 2024 küm Election
Commissioner aküm aser 2025
küm Chief Election
Commissioner aküm. Tesüiba
mapangtem nunga opposition
party temi Kumar-i BJP pusema
arur ta aiben tai tonglokja
aruogo.

Ano külen September 30 nü
New Delhi nung Congress-i
aniba opposition INDIA
teloktep senden mena Election

New Delhi, Rongjui/September 27 (Agencies):
Amongnü Gujarat nung Union Home Minister Amit Shah-
i India nung tang mezüng LNG-powered train tenzüktsüba
den külemi Sabarmati nung sen crore 1,542 jenjang railway
project aika tenzüktsüogo.

LNG train nung ya diesel-LNG totzü amshir. Diesel
totzü ajema amshitsü aser totzü nung sen ishiba indokba
den külemi carbon dioxide, nitrogen oxides aser particulate
matter ajema adokdaktsütsü nükjidong nung lir.

Sabarmati nung Union Minister-i LNG train densema
railway projects aika tenzüktsüogo.

Shah-isa Ahmedabad Division nung railway network
kilometer 404 nung indigenous Kavach automatic train
protection system atema lung azüngtsüogo. Iba project
nung sen crore 411 shi indoktsü. Iba project ajanga
Ahmedabad-Palanpur section nung kilometer 127 aser
Ahmedabad-Samakhiyali section nung kilometer 247
ayimjemtsü.

Kavach automatic train protection system ya train
tsüktepba nokdangtsü, tali kera aniba nungi kümzüktsü aser
meimchir mekümdangba ajanga atalokba lendong balala
nungi kümzüktsü atema lir, ta ketdangsertemi metetdaktsü.

Iba dak alia Sabarmati-Kalol-Bhandu Motidau aser
Sabarmati-Sanand-Jakhwada na tsüngda kilometer 122
nung automatic block signalling system ka amenoktsü aser
iba nungji sen crore 118.83 indoktsü.

Amit Shah-isa Sabarmati nung WAG-12 locomotive
maintenance shed semzüktsüogo, iba project nung sen
crore 700 shi indok.

Ano Sabarmati-Sarkhej railway line doubling project
nung sen crore 313.27 shi indoktsü. Kilometer 21 railway
line doubling project ya 2028 küm March ita nung renemtsü.
Iba project ajanga Sabarmati, Gandhigram, Vastrapur aser
Sarkhej stations ayimjemtsü.

Amongnü Gujarat nung railway projects aika
tenzüktsüba ya railway lendong nungi kümzüktsü, train
tali senzütsü aser totzü technology tasen amshitsü nükjidong
nung lir.

Commission dak
sendakba onüktem nung
o lemteptsü.

CJP-i Gyanesh Kumar menden nungi
anendaktsütettsü: Kalyan Banerjee

Kiralongra manenra India-i amaktsü: Rajnath Singh

Amit Shah-i India nung mezüng-
buba LNG train tenzüktsüogo

OJALA ASÜR NUKSHIKALA
1935 - 23 Sept 2026

Onoki teti meima aliba ojala asür Nukshikala (Ungma), la
shirangba mapang nungi tasünü tashi ozü dang meimer shirnokisa
nübu, rongsen, shisatsü aser sarasadem agi yaritepogo, nenok
ajak dang kanga pelaba lemsateper. Nenok dangi tsüngdong
marutetaka Teyanglur Tsüngremi nenok ajak moajangma.

Temeim Chirnur, Semchir aser Kinungertem

PELABA LEMSATEPER

Basic Savings Bank Deposit Account
Nung tangbo features tasen aika lir

Sen magitsü
Minimum
balance malitsü

Initial deposit
menüngdaker

Angati ATM-den-Debit
card

Angati Internet & Mobile
Banking Facilities

Angati Passbook aser
Cheque Book

Tang aliba Saving Account
melamela melenshitettsü

Taitok meshitsüba mapang

Iba Olemsabang nung lemsaba ken-o aser shisatsü ya iba ocet züluri
bilemba ken-o ama tazüngeri angateta agitsü mepishir

T anü lima nung ,talisa, asenok Naga nunger
telungjem aser teputep nung alitsü asoshi
taitokteptsü kanga nüngdaker, kechiyong asenok

meputeptetba tetezü ya asenoki tai inyaka lir, anungji
putepshitsüba mozüji taitok agütsütsübaji asütsü. Ajisüaka,
taitok agütsütsüba mapaji, asenok asoshibo taitok meshi
nung dang tenzüktettsü, anungji asenoki telungjem nung
putepa linüra, tamasa taitok meshitsü asoshi bilemtettsüla,
rajemtsüla aser nungnanga malitsüla. Atangji, nisungi
nisung nem taitok agütsütsüba ya tasak saka alima nung
kechisarina asoshi jenjang ka lir, angatibo  kecha maka,
anungji jenjangji tasak asüyonga,  temela asüyonga, asenok
nüngdakba ka asoshibo asenokia jenjangji agütsütettsüla.
Aji oda, asenoki tang mapangba ya asenok lungjema alitsü
mapanga ta jembir, anungji putepshitsüba mapanga ta
asenoki meteta lir. Ajisüaka, asenok melungjemteter,
anungji meputepteter, kechiyong asenoki asenok
lungjemtsüba mapaji langkoshishi tenzüker. Aji oda, asenoki
shitak lungjema  aser putepa linüra, mezüngbuba nung
asenok o asenok na taitoktepmatsüla aser iba taitoktepba
mapaji tai nangzükba aser taitok meshiba nungi tenzüktsü.
Atangji, Tsüngrembo temeim aser taochi Tsüngrem
asünungji, Paibo asenoki taitok memeshidangyongi taitok
agütsür, iba jagiang Tsüngremi asenok ‘odang meim nung’
ta Laishibai ashir. Ashiko, Tsüngrem temeim
angatetertemibo Tsüngremi inyakba amaji temeim aser
tangatetba agi tangari taitok memeshiyonga pi nemji odang
taitok agütsütsüa akok, saka alima yimten aser loktiliba
sobaliba nungbo yamaji masü, taitok angutsü asoshi taitok
meshitsü tim. Ibaji mangatet ser asenok Naga nungertemi
taidok meshitsüba indang masü saka taitok agütsütsüba
indang kisüng jembir. Ibaji tangalen nungi shinga marur ser
nung lenchi ao amai lir, iba jagi taidok agütsünüyonga taitok
agütsüdak maka majurutepteter aser melungjemteter. Iba
jagi tanü Naga nungertem yimten nüchiso alizüng
metongtet, tatsüka oli, telokang ka pakzüa oli, ano tatsüka
oli, ano telokang ka pakzüka oli ta shitakba alizüng atongerbo
malitsüsa telok aika kümer lenmang balalalen nemzüba
angur. Ibaji asenoki taitok magütsütetba agi masü saka taitok
memeshitetba ajanga lir.  Asenoki taitok memeshitetba
tetezüji, ashiko asen dakbo tai mali ta bilemer asütsüa akok
mesüra taitok meshitsü temulung mouluteter asütsüa akok.
Ibayongji asenoki tangar dang taitok meshitsü melen tangar
dak dang tai angur aser tangar dang aija amonger. Joko,
asenokbo yimten nüchiso alizüng metongtet ojang nemzüdi
aser yimten nüchiso jenjang tasen ka alangtettsü atema
asenok tama nüchi kümer, asenoka asenoksasa aseni
aibelenba mapatem indang sasaseta bilemdi aser nisung
dang taitok meshi tenzükdi. Asenok Naga yimten nüchiso
asoshi raraba tongpang nung balaka, asenok o asenok na
kanga ashioktepa alitsü. Aji oda, asenok rongnung azü kanga
tokshiogo, ibayongji asenok aika teka nung pei nisung aser
pei adianu aser medemer tepsetba azü keta lir. Iba tai aser
iba azüji memerüktet tashi, asenoki asensasa komaka
merükteta aser meshimeshia jembiyonga asenoki jembiba
nung Tsüngrem madentsü aser asenoki inyakba nung
azükaru malitsü. Iba jagi, bilemdangangma, asenok yimten
lenirtem bang nungi adokba o tem agi asenok aneper masü
saka teyiruang tali yirur. Iba jagi yimten lenirtem o agi asenok
lungjemdaktsür masü tali meputepba aser tali tepilaba
kümdaktsür. Naga yimten lenirtem, tema nung alirtema
sang, telong nung alirtema sang, parnok ajaki pei bang nungi
adokba o agi pei lima aneptsür asü yirudaktsür ta bilema,
ibai taidok meshiteptsüba aser taitok agütsüteptsüba
mapang lir, kechiyong Naga nunger lenitem ajaki aibelena
lir aser iba jagi yimten alizüng metongtet meimlaba timtem
aser shisabolu ajurur, idangji tarutsü lanurtemsa takoksaba
akoksadaktsür.

(Yashi adok nungi...)
Ano aji tang masü, tanü putu nung Office mapa ajak nung teka agi

züluba mesura Type writer Machine nung ajenba to kangabo mamshir,
saka computer typing/printing dang teimba nungdaker. Yongji, mapa
tila-teri ka inyakba nunga computer typing/printing nung sen aika
entoker. Tzümartembo Jila ajak nung tongtipang Office anasa computor
typing/printing machine yur akümpok nung mener ayung-ayunga
sen aah-a ayung-ayunga pei tepok sunga lir. Anungji Bank nungi
loan agir Computer, Printer, Xerox machine alir ayung-ayunga shinga
danga azü mekümi asen kibur sur inyaka alitsü lenmang sadema dang
lir. Asen lima nung item mapa ajakji tzümar nem tang maongka
agütsür. Ano mazüngertemi, talisa tetsür-tanür hajira aotsü
makokertem-ia meranga inyakdi ta sura....Train station, Bus station,
Bazar, Office kima anasa aser lenmang lemjem kar nung jana-motor,
battom-jang, sungjang-lijang yoka amen nung ayung-ayunga hajira-
bo angutsü. Asen Naga nungeri  kima-yimdong nung iba amala yoka
amentsübaji maaksu amai bilemer....Saka  mapa meranga inyakbaji
kecha maaksu amai mebilemtsüla.

Kanga pela-a reprangba kaji; asen Naga nunger tetsür aikati
tongtipang lenmang/lemjem nung aonsotsü yoka amenba ngua kanga
pelar. Ano asen Naga lima nung Jila aser yimtsüng ajak nung ki tulu
tajung kwika yanglur ? Item ajunga nungji Iron Structure nungdaker.
Anungji lanurtemi Jila nung aser yim tulu nungpo Iron Structures &
Welding Dokan lapoktsüla. Ano tanü putu nung yimtsüngtem nung
kibong shia Gari makar kata mali Gari agi sunga kümogo....Anungji
yim tulu nungpo Motor Work Shops ya lapoktsüla aser Motor Parts
Dokan-a lapoktsüla. Ano tangbo yimtsüngtem nunga RCC building
kisu-jensu mapa aika adoker....Aji oda, Dekhadar, Mistri aser Jugali
mapa ya asen Naga nungeria inyaktettsüba aser akoktsüba mapa lir.

Anungji Jila nung dang masü yimtsüng nunga Iron Structures &
Welding dokan, Motor Workshop aser Motor Parts Dokan lapoktettsüsa
mapang agi temsua aser langa kümogo ta bilemer. Aji oda, yimtsüng
tulu nungpo item dokan ya lapoknung yimdaklirtem town-i timtema
moi Gari ajak yanglutettsü. Ano yimdak yimtsüng nung kangasa
nungdakba mapa kaji....Kodarong, Mertsüng, Alulem aser Nok ashiba
aser ayiba 'Polishing & Sharping Machine' ya yimtsüng ajak nung
akatsüla. Ibaji lapokra ibajagi telapokera tajangzük asütsü aser
yimdaklirtema kanga anisungzüktsü. Ano aji tang masü, Mitsüktsü,
Sandal, tsüngsem, Auso, Chibo etc. yamala yangluba Small Scale
Industries Unit ya asen Naga nunger lanurtemi jangra-a lapoktsüla.
Ibaji tenzüka inyaktsü atema senotsü makara Bank nungi loan agir
tenzüka inyaktsüla. Ano lanurtemi Hardware & Grocery Dokan aser
Hotel ya-a lapoktsüla. Ano su arrba, tsüngsem arrba aser kou mejepba
item mapa ya asen Naga nunger lanurtemia temulung agüja
inyaktsüla. Iba su arrba mapa, tsüngsem arrba aser kou mejepba item
mapa ajak tsümar aser Manipuri nungeri teimba inyaka angur. Asen
Naga nungeri temulung magütsüba agi item mapa ajak ya tsümartemi
dang inyaker aser parnokbo asen lima nung pei sasa mapa meranga
inyaka tepok sunga chiyunga-jema aser takar küma alir.

Ano item dak alaka, Jila ajak nung amtsük-amsang yangludak dokan
(Bakery Shop) lapoktsüla aser Jila ajunga nung tongtipang lemjem
aser tesemtem nung, aser talisa Office tulutem anasa Hotel & Pan
Dokan lapoktsüla. Atangji, item amala mapa ajak ya asen Naga nungeri
meinyakba agi tzümartemi dang inyaker. Ano Ak, An, Batak Farm
lapoka item shiruru metsütsüla aser Ango tzüpo yanglutettsüsa
awatsüng tesadem akartemibo Ango-tzüpo yanglur Ango metsütsüla.
Aji oda, item  mapatemji inyaktsü atemabo tazüngba Degree tulu
menungdaker, Competative Exam & Interview menungdaker; aser
Pension-a malitsü; pei-i koba tashi ka inyaketer iba tashi inyaktsü.
Iba amala mapatemji tzümartemi tang masü asen Naga nungeri-a
inyaktettsüba mapatem lir. Kechiba asen Naga nunger lanurtemibo
Sorkar mapa tang bushitsü jangrar....??? Mesura sorkar dak tang
metaloker alitsü bilemer....??? ta aiben shisadanger. Aji oda, pei sasa
meranga inyaka asen mapa madak asen kibur sur shinga danga
mekülemi aser shianga küpoka melii pei sasa meranga inyaker pei
tepok sunga chiyunga-jema alitsüla. Anungji asen Naga nunger
lanurtem-ia tang nungi danga asentsü sena mapa meranga inyaktsü
tenzüktsüla aser joko Sorkar dak tang metaloker alitsüba tangatetba
yabo melenshitsüla. Jokorla, tangpo sorkar mapa nung backdoor
appointment angutsü kecha teimla mali kümadokogo.

SORKAR DAK DANG MEMETALOKI  PEI
SASA MERANGA INYAKTSÜLA

~  L.Kika Pongener.



Alima tatsüba
Kechiaser Kibubai temeshipur lenmang metet.

(T.Ken1.6)
Nisung shiai shitettsüba ka ajurur. Asenoki

temeshipur aser temenenpur lenmang ka
mesüra ka shitettsüla. lbai temela masu
kechiaser alima tatsübaji tashi tait lir.

Asenoki shimbaji asenok senmang akümer.
Temeshiba shimbaji taküm den kasa. Temenen
lenmang shimbaji  tasü den kasa. Al ima
tatsübaji maneni tashi tait.

Asenoki ochiba takümji kanüra, temeshiba
lenmangji shimtsüla. Aseni aji koda shimtsü?
Alima tatsübaji kanga tashi tait. Yisu Khrista
shibai: 'Ni lenmang ... (Yhn. 14:6) ta ashi pa
dangi aitsüla. Yamaji asenoki Yisu shimbaji
temeshiba shimba lir. Asenok yimjung nung
alir, kechiaser Yisui alima tatsüba madak
takok angu.

Ni shiba? kechiba ni yangi alir? Ni kongi
aor? Itemi taroki ia shimdangang.

World Evangelical Alliance (WEA) küm 180 ajungbamong among

September 23, 2026 nü World Evangelical Alliance (WEA) küm 180 ajungbamong sentong
nung adenertem kar tangokba noksa nung angur.

September 27, 2026:
September 23, 2026 nü World
Evangelical Alliance (WEA)-i
online ajanga küm 180
ajungbamong among; iba
sentong nung WEA lenirtem,
volunteers aser züngsemtemi
shilem agi.

Linük 20 dak tema nungi
evangelical lenirtemi Zoom
sentong ana nung shilem agi.

Tang World Evangelical
Alliance (WEA) nung linük 160
nungi züngsem million 650 dak
tema lir. Zoom temeja sentong
anapronglaji (mapang zone
balala asüba agi) WEA
Secretary General, Rev. Botrus
Mansour-i tenzükja liasü.

Rev. Mansour-i, "Iba
telongjem atema tejangraba

nung inyakba aser asen
tangatetba nung ajemdaker
inyakba naji balala, iba denji
külemi sobaliba balala aser kin
balala nungi asüba ajanga
tangatetba balala lir. Ajisüaka
tanü tashi Tsüngremer taochi
ajanga asenok ajemalua
longjemer benjungteper," ta
metetdaktsü.

Paisa, iba Alliance nung
züngsemtem ya independent
evangelicals lir, ajisüaka ajak
longjemer inyaktsü aser
longjemer külemtsü atema
longjemer, ta ashi.

Sentong nung WEA puti
otsü lemsatepa video ka sayu.
WEA ya 1846 küm alima tesem
balala nungi evangelical lenir 50
adenshia tenteta liasü.

Iba sentong nung Langham
Partnership International nung
International Ministries Director
Rev. Dr. Chris Wright-i
Langham Partnership
tentetsang aser WEA nung
kanga tongtibang lenir, John Stott
otsü lemsatepa liasü.

"WEA nung pai kanga
tongtibang shilem agiogo, pai
WEA kanga nungita liasü aser
küm aika WEA indang
theological mapa inyaka liasü.
Item ama conference aika nung
pai o jembia liasü," ta Rev.
Wright-i metetdaktsü.

Taoba mapang Evangelical
Fellowship of Canada (EFC)
nung Tir aser 2011 küm nungi
tenzüka WEA global
ambassador, Brian C. Stiller-i
WEA tenzükba puti otsü aser
tesüiba küm 180 mapang
tatalokbatem lemsatepa liasü.

Stiller-i, "WEA tentetba ya
aoksaa tentetba masü, saka
tanela asüngsashiba mapang ka
nung tentetba liasü. Iba mapang

"Ne nüburi akhidang raksaba yanglushitsü, nai putu aika kimung yangertsü; aser ne dang teraksa
tsüki yanglushir yimdong nung talidak yanglutsü nisung ta ajatsü."

Isaia 58:12

Iba sentong nung ABPF Pastor aser Associate Pastor tem ajak medema atentsü maneni
metetdaktsür. Iba den amangbapur ajaki iba sentong asoshi sarasadem nung kanga dang nungita
yaritsü mepeshia ayongzüker.

Mokokchung, September
27 (TYO): ABAM Sunday
School Teachers' Conference
September 25-27, 2026
anogotem nung takok aser
temoatsü nung agiogo. Ao
Arogotem nungi Sunday School
tesayurtem adenshia anogo
asemnü tashi Tsüngrem külema,
telongjem kaa aser Arogotem
nung Christian education
ministry indang tesayuba
shisalen sayur balala nungi
tangazükba kaa mongogo.

Sentong nung tongti O
jembirtemji Rev. Temsü Jamir,
Executive Secretary ABAM;
Dr. Lipoknenla Ozüküm,
Associate Professor Eastern
Theological College, Jorhat;
Rev. Dr. Moanungsang,
Secretary Education &
Literature, ABAM aser Mrs.
Narosenla, Director, Christian
Education Ministry, MTBA
nunger liasü.

Tenren balala nung shisalen
sayurtemji Mrs. R. Asenla
Jamir, Director Christian
Education Ministry, DABA; Dr.
Moalila, Assistant Professor
Clark Theological College,
Aolijen aser Dr. Lipoknenla
Ozüküm, Associate Professor
Eastern Theological College,
Jorhat nunger liasü. NBCC

nungi Ms. Bideno Kikon,
Secretary, Christian Education,
tetenzük sentong nung
densemba ajanga conference
tali mera ketdaktsü.

Conference Omen, Filipi 1:9
nung amendaker, "Taküm
Sempet Arangshiba," nungi
Tsüngrem O jembirtem aser
shisalen sayurtem balala ajanga
tesayuba agüja sentong kanga
takok ngua agitetogo.

Tesayuba balala ajanga
Sunday School Tesayurtem,
parnok sayubayim nung
tenangzükba takang yanglushiba
den külemi pei taküm libaliro
asoshi temoatsü jenti agiogo.

Conference nung delegates
ajak agi Arogo 123 nungi parnok
933-i shilem agia adenba
ajanga Ao Arogotem nung
Christian Education Ministry
kanga tashi aittsü.

September 27 nü iba sentong
tempang aser Sunday School
tesayurtem pei Arogotemi
tejangraba tasen aser pei khuret
tali rajema angazüker
senshiogo. Tarutsü putu jenjang
yongshitsü asoshi tanurtem dak
Tsüngrem O angazükba aser
benshitsü sayuba nung maneni
Ao Arogotemi tanen makai
merang inyaktsü iba sentong
ajanga rajemshidaktsüogo.

ABAM Sunday School Teachers'
Conference tembangogo

nungji English oshi jembiba
limatem nung Tanelai mapa
inyaka liasü," ta ashi.

Paisa, "Yimti ka nung
Protestant lenirtem adenshia
liasü aser tangbo World
Evangelical Alliance lir. Iba
tentet nung linük 164 lir aser
züngsem million 650 dak tema
lir. Alima nung evangelical
network tulutibaji iba tentet ya
lir," ta metetdaktsü.

WEA Web & IT Manager,
James Burden-i organization
indang website tasen ka
metetdaktsü. Paisa, iba website
nung regional aser national
alliances metetdakja lir aser ibaji
WEA temelungjang lir, ta
metetdaktsü.

Burden-i, "Onoki yangi
tongtepratep osangtsüsang
bendentsü. Ibaji ajanga national

alliances den sendakteptettsü,"
ta metetdaktsü.

Kasa sentong nung South
Pacific Regional Evangelical
Alliance nungi Rachel Afeaki-
Taumoepeau-i WEA telongjem
atema sarasadema liasü.

Luk 4:18-19 langzüktepa
azüngba sülen WEA Secretary
General, Rev. Botrus Mansour-
i 'Call 33' mapatong
metetdaktsü.

Rev. Mansour-i, "Iba
mapatong ya 2033 küm tashi
nung Tsüngremer tayongzükba
atalokdaktsütsü atema
longjemer inyaktsü asoshi lir," ta
metetdaktsü.

Kasa sentong nung alima
tesem balala nung lenirtemi
WEA indang jembiba videos
saya.

(Maneni tapak 8 nung...)

AO OSHI ANGAZÜKDAK:
TANÜ ANGAZÜKTSÜBA OJANG

Jebjebshishi

(v) peisasa pei den tanen makai jembia aliba (mutter)

* Nisung kar dak jebjebshishiba yimya tamajung keta lir.

Jokjokjoklem

(adj) Mit atoktsü temela (short - tempered)

* Jokjokjoklem nisung den kasasa metokteptsüla

NAI-A YA METETTER

LANGTSÜNGLEN :

1. Sayu, 2. Teb, 4. Kimong,

6. Lungkak, 7. Milak, 9. Zünga,

0. Temopu, 12. Walu, 14. Ali.

TIPLEN :

1. Semtu, 3. Lepko, 5. Bilem, 8. Ulu,

10. Tsüngpang, 11. Tesangwa,

13. Aoksa, 15. Putir, 16. Yipru.

TIPLEN

1. Nisung jenti - (5)

4. Tsük rudenba - (5)

6. Temzüng tesashi - (5)

8. S_ _ _ i - (3)

9. Nisung rongnung telemsa - (3)

10. Anogoshi - (4)

12. Ajanga aor - (4)

13. Tsük rizüngdak - (3)

14. Tebang nungi adokba - (3)

16. Süngdong tatembangtiba - (5)

17. Meputep - (5)

LANGTSÜNGLEN

1. Tenük telong - (9)

2. Committee dang ajar - (5)

3. Yagi ki okdoker - (7)

5. Yim lenmang - (5)

7. Temoatsü keter meyipa aruba - (9)

11. Kanga junga menemba - (7)

12. Kenyongi majinü - (5)

13. Rong kanga tulu - (5)

1 2 3 4 5

6 7

8

9 10 11

12 13

14

16 17

Agartala, September 26, 2026
(Agencies): Tripura Pradesh
Congress Committee-i Chief
Electoral Officer (CEO) jakdang
lungkak aitba sentong ka agi aser
parnoki Chief Election
Commissioner Gyanesh Kumar
aputsü takhangba agütsü.

Congress züngsem noklang
aikati iba sentong nung shilem agi
aser parnoki Chief Election
Commissioner Gyanesh Kumar
anema yimyim ayim aser pa
mesüka yanglur rongdok.

"Zünger mapa manguba
lanurtemi parnok nem mapa
agütsütsü temeten meshia
lungkak aitdang tashiyim
amshiba nenoki nguogo. Parnok

dak police-i teka sangshi aser
merenshi. Timi lungkak aitertem
senshidaktsütsü atema water
cannons amshi. Sorkari iba ama
tashi otia amshiba ya parnoki
elections ketdangsütsü meteta
aliba agi inyaker. Parnoki nenok
indang votes menüngdaker" ta
Tripura Congress MLA aser
Congress Working Committee
member Sudip Roy Barman-i
ashi.

Tripura nung zünger mapa
manguba lanurtem ya
kiralongrartem mesüra lokti
anemertem ama züngshir ta Roy
Barman-isa ashi.

"BJP-i parnok elections nung
tamakok mangutsü ta meteta lir

kechiyong Election Commission-i
parnok atema inyaktsür. Tia maka
Indian Express bushisüngdang
ajanga BJP aser Election
Commission yimjak nung
tutetogo. Joko election nung
ashikülak mesütettsü" ta paisa ashi.

Gyanesh Kumar-i Indian state
anema inyakogo. Pa aputsüla
aser ozüngi merenshitsüla. Pa
kümzüktsü mechi nung Modi'er
sorkari MP 140 shi anentsür
ozüng ka yangluogo ta Barman-
isa shisem.

September 29 nü Congress
Working Committee senden ka
ayongogo aser idangji campaign
agia aotsü telemtetba agitsü ta
paisa ashi.

Tripura Congress-i CEC Gyanesh Kumar mesüka yanglur rongdok

Aizawl, September 27, 2026
(Agencies): Manipur indang
khuret koktettsü kanga tasak
kechiyong telemsa balala adokba
atema putepshitsüji tayongzükba
tulu ka lir ta taoba Mizoram Chief
Minister Zoramthanga-i ashi.

Telok balala aniteptsü asoshi
nübor khurettem aser
tebilemtsütem angateta inyaktsü
nüngdaker ta Zoramthanga-i ashi.

Aizawl, September 26, 2026
(Agencies): Mizoram nung
kaketshir telok Mizo Zirlai Pawl
(MZP)-i arrtsü kümzüka ayutsü,
Inner Line Permit (ILP) mapa
akangshitsü aser kibong akümba
o rongsen senmangba inyakyim
kümzüka ayutsü metetdaktsüogo.

MZP general assembly nung
bangzüng balala renemba nung
item ya dena lir ta MZP general
secretary Lalhmingsanga
Chhangte-i ashi.

MZP-i Mizoram sorkar dang
state arrtsütem kümzüka ayutsü

aser state telungi aitertem
jungjunga mita reprangtsü
metetdaktsüogo.

Mizoram-i aruba entry points
ajak nung ILP checks asütsüla
aser state telungi aitba nisung shia
verification shitak asütsüla ta
parnoki ashi.

Taoba ita Mizoram Assembly
nung osang lemsatepba nung
2024 nungi tenzüker ILPs lakh 5
shi ka agütsüba ashi. Iba nungi
lakh 2.15 shi ka yaküm
September ita Bairabi-Sairang
railway line lapokba sülen

agütsüba liasü.
MZP-isa Mizo Marriage and

Inheritance of Property
(Amendment) Act, 2026
akangakanga inyaktsü
metetdaktsüogo.

Onokisa non-Mizo nunger
nem Scheduled Tribe
tajangzüktem magütsütsü shiogo
ta Chhangte-i ashi.

State sorkari non-Mizo nunger
mesüra Mizo tenüng amshia
bendangertemi shishilembaba
anema ozüng tesashi yanglutsüla
ta MZP-isa metetdaktsüogo.

"Manipur khuret ya koktettsü
kanga tasak. Zübo kanga tarok
lir aser telemsa balala adoka aliba
ya zübazüba anidentsü
makoktsü" ta paisa ashi.

Nübortem den asüngdangtepa
aser parnok tebilemtsütem angaa
iba mepetmesü atema mapa
inyaka otettsü amanger ta
Zoramthanga-isa ashi.

"Alima nung taneptsü

manguba kecha mali. Manipur
nung tebilemtsü ya nübortem den
asüngdangtepa aser parnok
khuret angadanga taneptsü
angutsü" ta paisa metetdaktsü.

India sorkari kongshia aliba
nübortem den sensaksema aser
parnok tebilemtsütem angadanga
telatetba ka dangi bener arutsü
akok ta Zoramthanga-isa
metetdaktsü.

Manipur nung telemsa ulura; olemtep agi koktettsü: Zoramthanga

MZP-i arrtsü kümzüktsü, ILP akangshitsü ayongzüker

Mizoram Home Minister K. Sapdanga-i asür Zakaria Lalhriattluanga'er tsürabur den ajurutepdang
agiba noksa ka angur. Zakaria ya Assam Regiment nung sepai ka liasü aser September 20 nü kidangi
sodi angudang lenmang nung tepset. Minister Sapdanga-i New Builum yimtsüng nung asür kibong
den ajurutep aser asükhu lemsatepa liasü. Iba tatalokba atema Bharatiya Nyaya Sanhita kübok ken
o ka benoker bushisüngdang arudar aser tang tashi nung police-i nisung 9 pua lir.

Polland nunger Miko Marczyk-i September 11,
2026 anepdang 1:55 ako nungi Audi A6

Sportback e-tron gari anir kilometers 1,338
senzüba atema Guinness World Record ka

yangluogo. Marczyk-i Audi A6 Sportback e-tron
ya regular traffic nung anir senzü aser ghonda

45 tashi lir Toru? o Ciechocinek tsüngda
tembang. Miko Marczyk ya tang European Rally

Champion lir.

Jembishinü aser tesendaktep ajanga tangatettep kati arutsüla: Iran

Mr & Mrs. C. Tongpang Imchen, küm tenem tashi Tsümgrem
taochi aser pa temaotsü nung taküm lidaktsüba asoshi kanga dang
pelar aser Teyanglur Tsüngrem nem tenüngsang agütsür.

Nena akhüm nung onok alitsüsa Tsüngremi nena anema aser
arishi talang moajang ta onoki sarasademtsür.

Temeim Chirnur, Semchirtem aser anük-apang.

KIBONG KÜMER KÜM 50
TEPELA LEMSATEPER

Kabul, Rongjui/September
27 (Agencies): Afghanistan
defence ministry-i Deobarnü
ashiba agi, sepaitemi Islamic
State telungpurtem densema
telok ka Pakistan nungi arrtsü
adena senoka aitba sülen nisung
28 tepsetogo aser 32 yirutsüogo.

Ministry-i ashiba agi,
Pakistan nunger telungpurtemi
item telungpurtem nem teyari
agütsü aser parnok ya timba
taoba mapang Afghan sorkar
kübok security personnel tem
liasü.

Ken o dak sendakba nung
Pakistan indang military aser
information ministry-i
telangzüba kecha magütsü.

Kabul-i ashiba agi, Pakistan
intelligence-i item taoba
mapang Afghan security
personnel tem ya training

Caracas, Rongjui/September
27 (Agencies): Washington-i
teyari agüja linük interim sorkar
aser opposition na tsüngda
sensaksem tanabenbuba agiba
sülen sorkar anemba atema
tepuokdak ayuba tepuoker 36
chiokogo.

Human rights telok Justicia,
Encuentro y Perdon (JEP)-i
ashiba agi, Hokolbar aser
Honibar na tsüngda tepuokdak
balala nungi yimtenren dak
sendakba nung tepuokdak puoka
alir 39 chiokogo, kong tetsür ti
densema lir, shirnok "narco-
terrorism" atema 2021 küm aija
liasü. Ano 2020 küm taoba tir
Nicolas Maduro atsüngtoktsü
atema United States den
inyakba atema aija alir parnok
trok chiokogo.

"Onok kümküma atatsü aser
tepuokdak nungi chioktsü ata-a
alirtem chiokdaktsütsü atema
maneni takhangba agütsütsü," ta
JEP-i X ajanga ashi.

Hokolbarnü interim tir Delcy
Rodriguez-i aniba sorkar aser
opposition ya sensaksem
tanabuba akaba sülen
tepuokertem chiokogo.
Sensaksem ya US-i temelaba
agütsüba sülen agiogo.

Mezüngbuba sensaksem ya
August ita agi, koba June ita
menoknok anokba sülen teyari

agütsütsü atema bendanglen
Venezuelan indang senotsü
tamshi mejungi kümer aliba
meyipa agitsüba aser judiciary
asüngsashitsüba dak rangloker
agi. Venezuela menoknok
lendong nung nisung 6,300 dak
tema taküm sama liasü.

US-i nongshiba sülen
Rodriguez-i February ita
amnesty ozüng ka benok,
ajisüaka tepuokertem kanga
meyilongi chiokdar.

Rights telok Foro Penal,
shirnoki yimden yimsüsüba dak
sendakba nung tepuokdak yua
alirtem jenjang asadanga
arudar, parnoki ashiba agi
September 18 tashi nung nisung
344 yimtenren dak sendakba
nung tepuokdak puoka alirtem
ama züngoksema liasü, koba
August 10 nü tashi nung
tepuoker 391 liasü. Iba mapang
sorkari tepuoker 131 chiokogo,
ta shia liasü.

US Secretary of State
Marco Rubio-i iba mapang
ashiba agi, Maduro atsüngtokba
sülen Venezuelan nunger 1000
dak tema chiokogo, koba linük
longjemshitsü atema kanga dang
tongtibang jenjang ka agiba lir.

Tepuokdak yua alir
kinungertemi Caracas nung US
embassy aser El Rodeo I prison
kima longkak aita liasü.

Cairo, Rongjui/Sept. 27
(Agencies): Iran-i Deobarnüa
United States aser Israel den
rara ya jembishinü aser
tesendaktep ajanga dang
angatetteptsü ta nenshia ashi,
koba Strait of Hormuz tanaben
lapoktsü aser rara tembangtsü
atema Iran-i benokba sentong
magizüker ta US Tir Donald
Trump-i ashiba sülen ola adokba
alitsü.

"Ozü conditions tejangja lir,
aser Strait of Hormuz tanaben
lapoktsü asoshi mera aginera
item conditions ya
ataloktsütsüla," ta Iran Foreign
Ministr Abbas Araqchi-i social
media post ka nung ashi.

"Jembishinüba ajanga dang
iba mangatettep nungi anitettsü."

Taoba hopta New York nung
UN General Assembly mapang
Iran-i yimjung sentong ka
sangdong aser ibaji Qatari
mediators ajanga America
nunger dang shiokogo ta shia
liasü.

Honibarnü Trump-i iba
sentongji magizüker ta ashi aser
teimla makaba ajanga Iran
nungeri iba tongtipang tzü
lenmang asoshi tezüngzüktep

yanglutsü meranger ta shia liasü.
"Parnoki Hormuz Strait

tangsa lapoktsü atema
tezüngzüktep ka yangluner,
kechiaser parnok kanga
mejungi tamakok angur," ta
Trump-i White House nung
osangbener dang ashi.

Trump-i yimjak nung yamaji
jembiaka United States den
jembishinüba nung Iran yarir
mediators temi iba sentong US-
i magizükba indang osang
magütsü ta Araqchi-i ashi.

"Mediators nungi osang
tejangja arutsü onok ataa lir aser
yangji ajemdaker onoki
telemtetba ka agitsü," ta
Araqchi-i social media nung
ashi.

Strait of Hormuz ajanga rong
senzüba nung amakba
anendaktsütsü mechi US-i Iran
dak rongsenketzüng
tenokdangba agüja lir. US-i iba
tzü lenmang amokbanga lir ta
Trump-i shiaka iba strait ajanga
rong senzüba kanga ajemogo.

Strait of Hormuz dak
sendakba nung Iran-i Saudi
tsükchirtem anioka ita tenet rara
tamajungba akumer, koba
ajanga alima rongsenketzüng

nung kongshir.
Hokulbarnü United Nations

nung osangbener tem den
jembidang, US den lemsatepa
aliba sentong yagi strait tanaben
lapoktsü asoshi anogo tenet
azüng tenzüktsü aser region
nung rara anentsü, ta Araqchi-i
shia liasü.

"Tezüngzüktep ka yanglua
Strait of Hormuz tanaben
lapoktsü asoshi US-i temulung
agütsüra, tangbo ajak renema
lir," ta Araqchi-i ashi. US-i
mulungtsü asübo, rara nung
shilem agirtem ajaki
agizüktettsüsa onüktem
jembishinü tenzüktsü, ta ashi.

Aser yangji Iran indang
nuclear sentonga dena lir.
Tehran-i kodanga nuclear bomb
meyanglutsüla, ta Trump-i shia
lir, saka Iran ketdangsür kati
yangji atsüanem makatsü aser
US-i yimjung tezüngzüktep
agizükaka nuclear sentong
asoshi kishi tasen lapoktsü ta
ashi.

February 28 nü US aser
Israel nati maka tenzükba rara
tembangtsü asoshi taoba
mapanga meranga aruba nung
takok monguteti lir.

agütsür arrtsü adena yoka
liasü, koba linük amakba nung
parnoki indang indanga shilem
agiba ka lir. Pakistan-i anüng
ajanga Afghanistan nung
telungpurtem amakba sülen
hopta ka majung tsüngda iba ya
atalokogo.

Pakistan-i par linük amakba
telungpurtem nem tejenokdak
agütsüba atema Afghanistan
aija  arudar, koba kabul-i
magizüker.

Ministry-i ashiba agi, iba
telok ya Pakistan arrtsü anasa
Nuristan kübok Kamdesh
district-i arrtsü adena
Honibarnü aita liasü. Parnok ya
tesem balala  amaktsü
nükjidong nung aitba liasü.
Afghan sepaitemi parnok
anema jenjang agi aser rara
nungi jenbortem arrtsü adena

Pakistan-i meyipaogo.
Parnokisa, Pakistan nunger

sepaitem aser telungpurtem
item nisungtem den sensaktepa
liasü, saka rara tenzükba sülen
parnok atsüngin. Ministry-i,
taoba mapang Afghan security
personnel tem agizüka parnok
nem training agütsür Nuristan
leni yokba atema Pakistani
intelligence aitsüogo.

Pakistan-i September 21 nü
anüng ajanga Afghanistan
amakba sülen tang iba ya
atalokogo.Islamabad-i ashiba
agi,  parnoki telungpur 28
tepsetogo. Afghanistan nunger
ketdangsürtemi ashiba agi, iba
lendong nung civilian tema
taküm samaogo aser
Afghanistan nung U.N.
mission-ia civilian asem asüba
osang agütsüogo.

Cape Town, Rongjui/Sept.
27 (Agencies): South Africa
nung jila ana nung prangbong agi
nisung 27 khaset aser 20 dak
tema yiru ta police temi ashir.

Mezüngbuba lendong ya
Honibar  aonung
Johannesburg southwest
tsütsü Wedela nung tavern ka
nung atalok, aser iba mapang

nisung 17 asü aser 15 yiru.
Police temi iba lendong

agütsüba nung temulung melemi
nisung ti bushir ta shiogo,
shirnok AK-47 rifles aser pistols
bener liasü. Iba lendong
agütsüba nükjidong memetet
aser nisung apuba sangdonga
mali.

Deobarnep Cape Town
anasa Lwandle nung store ka
nung prangbong bena alirtemi
nisung 10 khaset aser 11 yiruja
liasü.

Durban yimti anasa house
party ka nung mashisa tetsür ka
densema nisung 11 khaseter
anogo ishika dang lir iba lendong
ya ataloker alitsü.

Mezüng lendong ya West
Rand district nung Gauteng

province kübok Extension 3,
Wedela nung Honibar aonung
9:30 ako (par mapang) meta
atalok, ta police-i ashir.

Prangbong bena alirtemi yi
ayokdak kimalen nisung
adenshia  alidak injang
khaloktsü aser iba sülen telungi
ia  injang t imba akha.
Bushisüngdanger temi ashiba
agi,  iba lendong atalokba
mapang customers kar mita
bushia ao aser parnok indang
mobile phones tem bener ao.

Iba sülen temulung melemi
alirtem ya gari ana nung jena ao.
Iba lendong atalokba mapang
ano gari ana mi nung ronga liasü.

Temulung melemi alir nisung
ti jangjatettsü aser aputsü atema
detectives aser specialist police

units nem mapa nungloktsüogo,
ta Captain Tintswalo Sibeko-i
ashi aser police temi nisung
tepsetba ken o 17, tepsettsü
merangba ken o 15 aser ki o jen
raksatsüba dak sendakba ken o
ana benoka lir.

Tanabuba lendong ta ayatirm
sülen Deobarnep atalok aser
temulung melemi nisung ishika
bushitar, ta police-i ashi.

South Africa nung nok-nü
amshia nisung tepsetba
densema azüdokshi lendong
kanga ataloker.

Sorkar dang nüburtem
kumzüka ayuba mera tali agitsü
ajungshir, talisa jila tulutem nung
police temi prangbong amshia
mapa tamajung inyakba
azüoktsü asoshi mera tali agir.

Afghanistan nung Pakistan nungi aitba telungpur 28 tepset

Venezuela-i political prisoner 39 chiokogo

South Africa nung tesem ana nung nisung 27 khaset

"Langkak ka dak amangtsü asoshi
peisasa shimtsüla."

B I L E M D A N G A N G

Asian Games: Anahat, Abhay, Sojan nungeri silver medal angu

Rongjui/September 27,
2026 (Agencies): Aichi-
Nagoya, Japan nung tang asaya
aliba Asian Games  nung
Deobarnü Anahat Singh-i
Squash tetsür kija asaya nung
Silver medal ka nguogo. World
Rankings nung No. 17 asayar
yagi 4-11, 4-11, 7-11 agi world
number five Malaysia tsür
Sivasangari Subramaniam
makokba sülen silver medal
dang nguteta liasü.

Anahat shibai semifinal nung
set ana mekoki aliba nungi
meyipa tur Japan tsür Satomi
Watanabe

3-2 (9-11, 11-13, 12-10, 11-
6, 11-3) agi koka liasü, lai
asayayonga aoba mapang tera
tajungba asayatet, saka semifinal
nung ama takok mongutet.

Anahat ya New Delhi nung
aso aser la teyi meina
asayamungtemi aoba sülen la
squash asaya tenzüka liasü. La
mezüngbo badminton asaya liasü.

Anahat ya mezüng senior
jenjang nung 2022 arishi küm 14
asüba mapang Commonwealth

Games nung asaya aser 2022
Asian Games nung lai bronze
medal ana angu. 2023 küm la
Senior National Squash
Championship akokertem
rongnung tanutsütila (arishi küm
15) aküm.

Tebur Squash asaya nung
Abhay-i silver angu

Kasa asaya tebur kija asaya
nung Abhay Singh-ia silver
medal ka nguogo final nung pai
Malaysia nunger asayar Ng
Eain Yow straight sets nung
mekoki liasü.

Abhay ya tang World No. 26
lir aser pai world No. 18 Yow
den toktepa masayatet, shibai
asaya tetenzük nungi
amokbanger asaya aser 11-9,
11-5, 11-5 agi koka liasü.

Abhya asoshi iba medal ya
Asian games kija asaya nung
mezüngbuba medal asütsü.

Singh ya Chennai, Tamil
Nadu nung aso aser Indian
Squash Academy, Chennai aser
Pontefract Squash Club, UK
nung training agia intet. Pai PSA
Tour nung title aika abenba

sülen pa ya asayar tajungtiba
rongnung ka kümogo.

Singh India tenüng nungi
international asayamung balala
nung asaya arudar, kong Asian
Team Championships aser
World Squash Team
Championships densema lir. Pai
mezüngbuba team asaya nung
gold medal ya 2023 Asian
Games nung ngua liasü.

Pai tarep asaya nunga takok
tajung ngua arudar. 2024 küm
Johor, Malaysia nung 2024
Asian Squash Doubles
Championships nung tebur tarep
aser tarep temeyoktep asaya
nung pai gold medal angu. 2025
küma Chennai nung Squash
World Cup asayaba mapang
India mixed team-i gold medal
anguba nung pai tongtibang
shilem agia liasü. Paisa, Asian
Squash Doubles
Championships, Kuala Lumpur
nung tarep temeyoktep asaya
aser tebur tarep asaya nung
gold medal ngua liasü.

Tetsür Long Jump nung
Sojan-i Silver angu

Maneni Deobarnü Ancy
Sojan Edappilly-i tetsür Long
Jump asaya nung silver medal
ka nguogo. Thrissur nungi arishi
küm 25 tain asayar yagi
pongubenbuba ajokba mapang
6.53 meter jokteta asaya nung
mapang talangba ka la
tejakdang sür asaya, saka
tatembangbuba ajokba mapang
China tsür Yingying Huang-i la
dang nungi tajungba jokteta
liasü. India tsürtem rongnungi
Shaili Singh-ia 6.42 meter
jokteta pezübuba nung
tembanga liasü.

Iba asaya nung India aser
China tsürtem kanga toktepa
asayaogo. Ancy Sojan Edappilly
mezüngbuba round nungi
(6.49m) tejakdang sür asaya
aser round pongububa nung
6.53m jokteta lasa tejakdang
liasü. Singh-a round trokbuba
tashi tasembuba nung liasü, aser
China tsür Huang aser Tan
Mengyi na tanabuba aser

pezübuba nung liasü.
Ajisüaka trokbuba aser

tatembangbuba ajokba mapang
Huang-i 6.55m jokteta Ancy
ajatet aser gold medal angu.
Kasa asaya nung Tan-ia 6.46m
jokteta Shaili (6.42m) ajatet
aser bronze medal angu.

Ancy Sojan-i tang agi
tanabenbuba Asian Games nung
silver medal nguogo.

Online sentong
metenzükdang jelia WEA
International Council Chair,
Godfrey Yogarajah-i, "WEA ya
shishilembadak Arogo.
Linüktem langbang nung
Arogo. Tangari mejembiba
tesemtem nung Arogoi jembir,
tangari metenzüktetba tesem
nung Arogoi tenzüker aser ajak
tamakok angudang
sarasademer. WEA indang
atangji otsüji asenok otsü
masü. Tanü Tsüngrem nem
sentsüwangshi agütsür aser
taruba küm 180 atema
sentsüwangshi agütsür," ta
metetdakja liasü.

WEA-isa September ita
nung tatembangbuba
Amongnüji "WEA Day"
asütsü, ta sangdonga liasü.

WEA-i, "Onoki alima nung
WEA kibong nung züngsem
ajak dang WEA Sunday
amongtsü mepishir, Tsüngremi
ajungba atema pa nem
tenüngsang agütsütsü aser Pai
maneni Pa Arogo ajanga mapa
inyaktsü atema sarasademtsü.

World Evangelical Alliance (WEA)...
KHRISTAN OSANG : Tapak 5 nungi...

WEA Sunday ya Khrista nung
telongjem atema benjungtsü
asoshi maongka ka lir. Iba
anogo nung temeshi sabang
melentepa tanga Arogo ka
mesüra pastor ka mesüra
national alliance nungi pastor
ka jaoka sayutsüngitsü akok.
Iba dak alia sentong nung
sarasademtsü, taküm kuli
lemsateptsü aser Lai azüngtsü
akok. Item ajak dang alia ajak
dang evangelical kibong den
külemi sarasadem nung shilem
agitsü mepishir," ta metetdakja
liasü.

1846 küm nungi tenzüka
World Evangelical Alliance
(WEA)-i worldwide
evangelical movement
ayongzüker aser Yisu Khrista
dak nungi anguba teimla osang
sangdonger.

WEA ya 1846 küm London
nung tenteta liasü.

WEA ajanga linük 160
nung aliba evangelical
Arogotem, evangelical
alliances aser organisations
longjemdaktsür.

Anahat Singh

Harita Bhadra-i Deobarnü
record book nung la tenüng
züluoka tetsür 200m final nung
bronze medal ka nguogo.
Maharashtra nungi asayar yagi
second 23.20 nung alizüng
tongteta liasü.

Iba asaya nung Singapore
tsür Shanti Pereira-i second
22.78 nung alizüng tongteta gold
angu aser China tsür Yujie-i
(22.93 seconds) silver medal
ngua liasü.

India tsür Unnathi Aiyappa
Bolland-a final nung asaya aser

lai alizüng 23.46 seconds nung
tongteta trokbuba nung
tembangogo. Track and field
asaya nung India nunger
asayartem aika yirudar. 400m
hurdler Yashas Palaksha heat
race mapang yiruba ajanga
masayatettsüsa aküm.

Woman 100m hurdler Jyothi
Yarraji aser triple jumper
Praveen Chithravel nata yiruba
ajanga Honibarnü masayatet.
Yarraji temekok nung timtem
adok aser Chithravel temola
tetsü yirua liasü.

Harita-i tetsür 200m asemtepba
nung bronze medal angu

Rongjui/September 27,
2026 (Agencies): Squash
asayartem rongnungi Malaysia
nunger squash asayar Eain Yow
Ng aser Sivasangari
Subramaniam na mezüngbuba
2028 Olympics atema qualify
süa otsü tasen ka yangluogo.

Aichi-Nagoya, Japan nung
tang asaya aliba Asian Games
nung gold medal anguba sülen
tena Olympics atema qualify
süogo.

Tenati Deobarnü tebur aser
tetsür squash kija asaya koka
2028 Los Angeles Games nung
asayatsü maongka ngutetogo,

kong tang mezüngbuba Olympic
nung squash asayatsü lir.

Squash densema Aichi-
Nagoya nung tang asaya aliba
asayar kar nung gold medal
ngutetra taruba Olympics atema
automatic qualification angutsü.

Ng aser Subramaniam
napronglai game kaka nung
danga tamakok mongui tena
indang title defend süogo. Tenati
takok anguba sülen Malaysia-i
iba asayamung nung gold medal
trok ngutetogo.

World number 18 Ng-i Kinjo
Futo Arena nung India nunger
asayar Abhay Singh 11-9, 11-5,

11-5 agi minute 33 nung koka
Olympics atema qualify asüba
Malaysia nunger asayar
mezüngbuba aküm.

Iba sülen world number five
Subramaniam-ia India tsür
world No. 17 Anahat 11-4, 11-4,
11-7 agi koka gold medal angu.

Deobarnü Pakistan team-ia
bronze medal ana nguogo.
Tasembuba jenjang atema
asayaba mapang third seed
Noor Zaman-i külem Pakistan
nunger asayar Ashab Irfan 3-0
agi koka liasü. Watanabe-i 3-1
agi Hong Kong nunger asayar
Sin Yuk Chan koka liasü.

Ng aser Subramaniam na LA28 Olympics atema qualify süogo

